
301. Guta Lag.  Kap. 61—64.





merkr þingi. § 1. Þet ir ok sempt[1] sik, et þet iru lag, sum
hier ir skrifat i; þet skulu allir menn halda.  Þa en neqwarar
at-byrþir kunnu þar werþa, sum ai hittas hier i, þa skulu þar
slitas miþ domera tali, ok [þair] þet sweria, et þet sein ret Guta
lag, ok siþan skrifas hier i.


62 Kap. Hitta[2] ier þet, sum nylast war takit um loyski.

Jer loyski maira, en lofi hyl, þet bytis at mark silfs.  Jer
hwert har af, þa bytis at tweim markum silfs.


63 Kap. Um skoga.

Hwer sum haggr i manns skogum innan staurs eþa utan,
ok atr til, byti þriar markr penninga, ok gieri hailt atr. Hwer
sum rifr manns garþ, et aka ma ginum, þa byti III (þriar)
markr penninga.  Hwer sum far olyfis yfir manns aigu, byti III
(þria) oyra.  Rifr mandr gluggu a garþi manns, byti samulund.
§ 1. Um festu-aigur allar, þa loysins eþa wirþins i sama
littryggum,[3] eþa festins þar, sum þar kumnar ieru. § 2. Hwer sum
firigier þriggia marka laigi at þrang-lausu, hafi firigart sinum
halsi, ok kuna hans kirkiu-rumi[4] sinu, ok standi atr i stapli.
§ 3. Magum ok wagniklum skienkis ai maira en þry minni; ok
engti ([5]kar maira, en half skal gangi i at mestu. Ok hwer sum
þaim misfirmir, byti twi-byt ok tolf markr[6] landi.


64 Kap. Af farwegum manns.

En um farwegi manna, þa iru lag þaun.  A mandr aign,
hwergin tafasta, þa al hann sielfr ([7]at wita at ypna warst, hur
hann farweg a.  Þa en hann tafasta a ok ypna warst, þa far
hann ai wita a annars aign ypna.  En hafr hann sielfr lukna,
þa ma hann wita a annars ypna.  Þa en menn wilia gierþa
talautir[8] innan gierþa, þa aigu þair qwiar laifa femtan stiga
braiþar; þa helga þair garþ senn, ok ai ellar.  Gierþir mandr
sir haga yfir farweg manns, þa gierþi hann hanum liþ, en hinn
fari sum hann fyrr for.  Þa en hann gierþir atr gatu manns
yfir ([9]laga farweg manns, þa gierþi þann liþ, sum garþin a, ok
þann warþi liþium, sum weg a.





	↑ A. semp, B. sempt.

	↑ För þitta.

	↑ B. lyktryggium.

	↑ B. kirkiu-stedi.

	↑ B. þaira styrra þan kalf m. m.

	↑ A. markar har först varit skrifvet, men är straxt rättadt till markr.

	↑ B. wita a ypna warst m. m.

	↑ B. talaut.

	↑ B. lad farweg (för: laþ-farweg).

